
Annotatsiya. Ushbn maqolada yovvoyi holda oʻsuvchi qirqboʻgʻim oʻsimligining ikki turi - 

Equisetum Arvense L.– dala qirqboʻgʻimi va Equisetum Ramosissimum D. – sershox qirqboʻgʻimning 
yer ustki qismi tarkibidagi flavanoidlar miqdorini yuqori samarali suyuqlik xromotografiyasi 
(YuSSX) yordamida aniqlash usullari ifodalangan. Uning tarkibida aniqlangan apigenin 
moddasining onkologik kassalliklarni davolashda qoʻllanilish usullari yoritilgan.  

Kalit soʻzlar: Qirqboʻgʻim, Herba Equiseti Arvensis, Equisetum Ramosissimum, yuqori 
samarali suyuqlik xromotografiyasi, flavanoidlar, apigenin, oʻsma toʻqimasi, onkologik kassallik. 

Аннотация. В статье описаны методы определения количества флавоноидов в 
надземной части двух растений хвоща дикого - Equisetum Arvense L. – и хвоща полевого - 
Equisetum Ramosissimum D. - с использованием высокоэффективной жидкостной 
хроматографии (ВЭЖХ). Освещены способы использования входящего в его состав вещества 
апигенина при лечении онкологических заболеваний. 

Ключевые слова: хвощ филдовой, Herba Equiseti Arvensis, Equisetum Ramosissimum, 
высокоэффективная жидкостная хроматография, флавоноиды, апигенин, опухолевая ткань, 
онкологическая боль. 

Annotation. The article describes methods for determining the amount of flavonoids in the 
aerial parts of two plants of wild horsetail - Equisetum Arvense L. - and horsetail - Equisetum 
Ramosissimum D. - using high-performance liquid chromatography (HPLC). Methods of using the 
substance apigenin included in its composition in the treatment of oncological diseases are covered. 

Key words: field horsetail, Herba Equiseti Arvensis, Equisetum Ramosissimum, highly effective 
liquid chromatography, flavonoids, apigenin, tumor tissue, oncological pain. 

 
Insoniyat xayoti oʻsimliklar olami bilan uzviy bogʻlangan, chunki ular insonlarga oziq – ovqat 

va dori - darmon sifatida xizmat qilgan. Oʻzbekiston xududida turli-tuman dorivor daraxt-buta va oʻt 
oʻsimliklariga boyligi bilan ajralib turadi.  

Fargʻona vodiysida dala qirqboʻgʻimining ikki turi - shoxlangan (Equisetum ramosissimum) va 
shoxlanmagan (Equiseti Arvensis L) turlari yovvoyi holda oʻsadi. 

Herba Equiseti Arvensis c h o ʻ l  va yarimchoʻl hududlaridan tashqari 
hamma yerdagi ariq boʻylarida, qumli oʻtloqiarda, boʻtalar orasida, 
oʻrmonlarda va ekinzorlarda boʻyi 15-60 sm keladigan p o y a  h o s i l  q i l i b  
oʻsadi. Equisetum ramosissimum sernam ariq, zovur va daryo boʻylarida uchraydi. Bu tur 
uzunligiligi 30 sm dan 100 sm gacha boʻlgan poyalarda 10 tagacha yashil-kulrang, qirrasimon 
shoxchalar hosil qiladi [1]. Barglari voronkasimon, markaziy qismi oq rang bilan chegaranlangan. 
Sporalari may va iyul oylari hosil boʻladi. Vegetativ usulda koʻpayganda sezilarli darajada katta 
masshtabli maydonlarni egallaydi.  

Qirqboʻgʻimning har ikki turi ham sporali koʻp yillik ot-oʻsimlik hisoblanadi. Oʻsimliklar yil 
davomida  ikki xil - bahorgi va yozgi poyalar hosil qiladi. 

Bahorgi poyalari jigarrang yoki qizgʻish tusli, yumshoq,  uchida sporalar hosil qiluvchi 
boshoqcha boʻladi. Sporalari aprel-may oylarida yetiladi. Sporalar sochilib ketgandan soʻng bahorgi 

poyasi qurib uning oʻrniga yozgi poyalari oʻsib chiqadi. Bu poyalari qattiq, boʻgʻimli, 6-8 qirrali 
shaklga ega. Equiseti Arvensis L. turing poyasi shoxlanmagan tik oʻsuvchi, Equisetum ramosissimum 
D. turida esa  boʻgʻimlaridan toʻp-toʻp shoxchalar oʻsib chiqadi. Barglari yaxshi taraqqiy etmagan, 
tangachasimon, poya boʻgʻinlarida oʻrnashgan. Bu tur dorivor oʻsimlik hisoblanib, xalq tabobatida 
siydik haydovchi, qon toʻxtatuvchi va oʻpka silida foydalaniladi [2]. 

Dala qirqboʻgʻimining yer ustki qismi dorivor xususiyatga ega hisoblanadi. Yer ustki qismi 
tarkibida 5 % gacha saponinlar, alkaloidlar, flavonoidlar (apigenin, lyuteolin, kveristin, kempferol va 
ularniig glikozidlari, ekvizetrin, naringenin) saqlaydi.  

Oʻsimlik tarkibida mavjud boʻlgan biofaol birikmalarning organizmga taʻsiri eng keng boʻlgan 
turi bu apigenindir. 

Apigening kimyoviy birikmalarning flavanoidlar sinfiga kiradi. Flavonoidlar deyarli barcha 
oʻsimliklar toʻqimalarida tabiiy ravishda uchraydigan fitokimyoviy moddalar sinfini oʻz ichiga oladi. 
Bu erda ular turli funktsiyalarni bajaradilar. Masalan, ular oʻsimliklarni quyoshning zararli 
nurlaridan, patogenlar va oʻtxoʻrlardan himoya qiladi, oʻsimliklarda moddalar almashinuvini tartibga 
soladi va changlatuvchilarni vizual jalb qiluvchi rolni oʻynaydi [3]. 

Biogenetik jihatdan apigenin α-fenilpropanoid yoʻlining mahsuloti boʻlib, u fenilalanin va 
tirozindan hosil boʻlishi mumkin. Biogenetik jihatdan flavanoidlar α-fenilpropanoid yoʻlining 
mahsuloti boʻlib, u fenilalanin va tirozindan hosil boʻlishi mumkin. Fenilalanindan oksidlanmaydigan 
dezaminlanish yoʻli bilan sinnamik kislota hosil boʻladi, soʻngra u C-4 da oksidlanish natijasida p-
kumar kislotasiga aylanadi. Tirozinda p-kumar kislotasi bevosita dezaminlanish yoʻli bilan hosil 
boʻladi. p-kumarat kislota koenzim-A bilan bilan faollanib uchta malonil-KoA qoldigʻi bilan 
kondensatsiyalanadi va keyin maxsus fermentlar ishtirokida aromatizatsiya qilinadi U naringeninni 
hosil qilish uchun xalkon izomeraza tomonidan qoʻshimcha izomerlanadi; nihoyat, flavanon sintaza 
naringeninni apigeninga oksidlaydi [4,5]. 

Yillar davomida olib borilgan koʻplab tadqiqotlar shuni koʻrsatdiki, apigenin juda koʻp qiziqarli 
farmakologik faollik va ozuqaviy salohiyatga ega. Misol tariqasida, uning antioksidant sifatidagi 
xususiyatlari yaxshi maʻlum va u yalligʻlanish, autoimmun, neyrodegenerativ kasallik va hatto 
saratonning bir nechta turlari kabi kasalliklarni yengish uchun terapevtik vosita boʻlishi mumkin. 
Boshqa strukturaviy bogʻliq flavonoidlar bilan solishtirganda, u oddiy saraton hujayralariga nisbatan 
past ichki toksiklikka ega [6,7]. 

Umuman olganda, apigenin manbai tufayli u oʻsimlik kelib chiqishining bioaktiv 
birikmalaridan biri sifatida namoyon boʻladi. Bu saraton kasalligini kamaytiradi. Maʻlumki, 
flavonoidlar miqdori koʻp boʻlgan  sabzavot va mevalarni  isteʻmol qilish saraton xavfi bilan teskari 
bogʻliq boʻlishi mumkin. Knekt va boshqalar flavonoidlar (quercetin, kempferol, myricetin, luteolin 
va apigenin) va oʻpka saratoni oʻrtasidagi bogʻliqlikni oʻrganib chiqdi. Ular flavonoidlarni isteʻmol 
qilish va saratonning barcha joylari bilan kasallanish oʻrtasida teskari bogʻliqlikni topdilar. Bu ham 
flavonoidlarning oʻpka saratoniga qarshi himoya rolini tasdiqlaydi. Mualliflar apigenin manbai 
boʻlgan olma va piyoz oʻpka saratoniga qarshi himoya rolini koʻrsatadi degan xulosaga kelishdi. 
Ratsiondagi flavonoidlar, ayniqsa apigenin tuxumdon saratoni, koʻkrak saratoni va rezektsiya 
qilingan yoʻgʻon ichak saratoni bilan neoplaziyaning qaytalanish xavfidan himoya roli  oʻtkazilgan 
tadqiqotlarda oʻrganildi [8-11].  

Sichqonlarda oʻtkazilgan tajribada apigeninning terapevtik antitumor taʻsiri in vivo usul bilan 
tahlil qilingan. E7-ekspressiv oʻsimtani (TC-1) davolash uchun faqat apigenin va apigeninning DNK 
vaktsinalari bilan kombinatsiyasidan foydalanganlar. Bu esa issiqlik zarbasi oqsili 70 (HSP70) bilan 
bogʻlangan HPV-16 E7 antigenini kodlaydi. Apigenin (25 mg / kg) TC-1 implantatsiyasidan uch kun 
oʻtgach amalga oshirildi va 10 kun davom etdi. Apigenin bilan davolash TC-1 oʻsimta hujayralarini 
E7 ga xos sitotoksik CD8+T hujayralari tomonidan lizisga koʻproq moyil boʻlishiga va apoptotik 
oʻsimta hujayralarining oʻlimini kuchaytirishi aniqlandi. Natijalar shuni koʻrsatdiki, E7-HSP70 DNK 
bilan birlashtirilgan apigenin bilan davolash sichqonlarda asosan E7-ga xos CD8 + T hujayralarining 
va xotirasining eng yuqori chastotasiga ega boʻlib, kuchli terapevtik oʻsmaga qarshi taʻsirga olib 
keladi. Ular apigenin saraton kasalliklarini davolash uchun immunoterapiya bilan birgalikda 
ishlatilishi mumkin boʻlgan istiqbolli kimyoterapevtik vositadir, degan xulosaga kelishdi [12]. 

Apigeninning sichqonlarda neyroblastoma oʻsimtasini inhibe qabul qiluvchi vosita sifatida 25 
mg/kg dozadagi taʻsirini oʻrganilgan. Besh kun davomida skapulyar NUB-7 oʻsmalari boʻlgan 
kasallangan sichqonlar apigenin bilan davolanganda boshqa davolanmagan sichqonlarga nisbatan 
ochiq toksiklikni koʻrsatmasligini aniqlanadi. Birlamchi simpatik neyronlarning omon qolishi inhibe 
qilinmadi, shuning uchun apigenin oʻzgartirilmagan hujayralari uchun toksik emas edi. Shu bilan 
birga, davolangan sichqonlar guruhidagi oʻsimta massasi 50% ga kamayadi. Ular sichqonlarda NUB-
7 ksenograft oʻsimtasi oʻsishini ingibit qilish orqali apoptozni qoʻzgʻatadi. Tajribalar apigeninni p53-
Bax-kaspaza-3 apoptotik yoʻlini tartibga solish orqali harakat neyroblastomani davolash uchun 
qoʻllash mumkin ekanligini koʻrsatadi [13].  

Shukla va boshqalar tomonidan olib borilgan prostata saratonini davolashda apigenin faolligi 
tadqiqot mavzusi boʻlgan. Transgenik adenokarsinoma sichqoncha prostata (TRAMP) shakllari 20 
hafta davomida haftasiga olti kunda 20 gr/kun yoki 50gr/kun miqdorda apigenin bilan davolandi. 
Natijada prostata oʻsmalari hajmining sezilarli darajada qisqarishini, shuningdek, uzoq organlardagi 
metastazlarning butunlay yoʻq qilinishini kuzatdilar. Ularning natijalariga koʻra, apigenin 
genitouriner apparatlar, dorsolateral va ventral prostata vaznining sezilarli darajada pasayishiga olib 
keldi. Davolangan sichqonlar Akt va FoxO3a transkripsiya faktorining fosforlanishining 
kamayganligini koʻrsatdi va natijalar yadroviy tutilishning oshishi va FoxO3a ning 14-3-3 oqsili bilan 
bogʻlanishining pasayishi bilan bogʻliq. Umuman olganda, FoxO3a ni 14-3-3 bilan bogʻlanishini 
osonlashtiradigan koʻplab joylarda fosforilantiruvchi Akt FoxO3a faolligini salbiy tartibga soladi va 
natijada uning yadrodan sitoplazmaga oʻtishiga olib keladi. Shukla va uning hamkasblari tomonidan 
olingan natijalar apigenin prostata saratoni rivojlanishini, hech boʻlmaganda qisman PI3K/Akt/FoxO-
signal yoʻliga yoʻnaltirish orqali samarali tarzda bostirishi mumkinligini isbotlaydi [14].  

Oʻsimlik tarkibida mavjud boʻlgan apigenin moddasi saraton hujayralarining 
zararsizlantirishga qodir. Xususan, ushbu birikma saraton hujayrasining gen faolligini tartibga solib,  
oʻzgarishlarga olib keladi va uni apaptoz holatidan oddiy hujayraning hayot siklining “protokoliga” 
qaytaradi. Jarayonda apigeninning boshqa oqsillar bilan aloqasi oʻrnatishi kuzatiladi. Ulardan eng 
muhimi, HnRNPA2 oqsili sifatida tanilgan. HnRNPA2 oqsili zarur oqsillarning hujayra ichidagi 
sintezi uchun masʻul boʻlgan mRNK (xabarchi RNK) ishlashini taʻminlaydi va shu bilan toʻgʻri 
"genetik koʻrsatma" ni amalga oshiradi. 

Onkologik patologiyaning barcha holatlarining 80% patologik mRNK ishlab chiqarish 
natijasida rivojlanadi. Shunday qilib, apigenin HnRNPA2 oqsilining normal mRNK faolligini tiklash 
bilan bogʻliq funktsiyalarini toʻgʻrilaydi va saraton hujayralarining himoya zirhlarini yoʻq qilib, 
ularning boʻlinishini oldini oladi. Olimlarning fikricha, ushbu oziq moddasi yordamida saraton 
hujayralarining oʻlim jarayonini faollashtirish mumkin. 

Tadqiqot metadologiyasi. Biz ilmiy tadqiqot ishlari davomida har ikki turi - shoxlangan 
(Equisetum ramosissimum) va shoxlanmagan (Equiseti Arvensis L) oʻsimliklarining kimyoviy 
tarkibini yuqori samarali suyuqlik xromatografiyasi usulida oʻrgandik.  

Osimliklarning kimyoviy tahlili gradient elyusiya rejimi va diodli - matriks - detektori (DAD) 
yordamida “Agilent Technologies 1260” yuqori samarali suyuqlik xromotografiyasi yordamida 
amalga oshirildi. Harakatchan faza sifatida asetonitril va bufer eritmasi ishlatiladi. Maʻlumotlar 200 
dan 400 nm gacha boʻlgan spektral diapazonda oʻrganildi.  

Yuqori samarali suyuqlik xromotografiyasida harakatchan fazaning oqim tezligi 0,75 ml/min. 
boʻlib, fazaning gradient rejimi – asetonitril – bufer eritmasi pH=2,92 (4% : 96%) 0-6 min., (10% : 
90%) 6-9 min., (20% : 80%) 9-15 ., (4% : 96%) 15-20 min. oʻzgarishlarda olib borildi. YuSSX ga 
kiritilgan inʻektsiya hajmi - 5 µl. Namuna Eclipse XDB - C18. 5,0 mikron, 4,6x250 mm. boʻlgan 
karonkadan oʻtkazildi va toʻlqin uzunliklari 254, 320, 381nm. boʻlgan diod-matritsali detektorda 
tahlil qilindi[15,16].  

Olingan natijalar va ularning muhokamasi. Olingan natijalar quydagi jadvalda kabi 
namoyon boʻldi. 

1-jadval. 
O ‘simliklar tarkibidagi flavonoidlar miqdori 

 

№ Oʻsimlik nomi 

Flavanoidlar miqdori mg/100gr 

Rutin Apigenin Giperazid 
Gall 

kislotasi 
1  Нerba Еquiseti arvensis 22,646 - - 15,251 
2 Equisetum ramassismum 46,487 67,901 10,251 - 

Olingan natijalardan Equisetum ramassismum D. turinik flavanoidlarga boylidi, ayniqsa 
apigeninning miqdori sezilarli darajada koʻp ekanligi koʻrinadi (1-jadval). 

Adabiyotlar tahliliga koʻra apigeninning dorivor taʻsiri uning antioksidant xususiyatlari bilan 
bogʻliqdir. 

Apigeninning farmakologik faoliyatining xilma-xilligi va inson salomatligi uchun ahamiyati 
tufayli, uning taʻsir qilish mexanizmini chuqur bilish biologic faol qoʻshimchalar yaratish uchun juda 
muhimdir. 

Apigenin inson tanasida 160 taga yaqin oqsil bilan bogʻlanadi. Odatda bitta molekula bilan 
bogʻlanishga moʻljallangan farmakologik vositalar bilan solishtirganda, bu juda kengroq 
imkoniyatdir.  

Tadqiqotlar shuni koʻrsatadiki, apigenin saratonga qarshi profilaktik xususiyatlarga ham ega va 
bundan tashqari, malign hujayralarni yoʻq qiladi. Apigeninning saratonga qarshi taʻsir qilish 
mexanizmlari, ehtimol, apoptoz, autofagiya, shuningdek, nekroptoz va ferroptoz kabi hujayralar 
oʻlimining turli mexanizmlarini boshlash qobiliyati bilan bogʻliq. 

Adabiyotlar tahliliga koʻra koʻkrak bezi saratoni hujayralarining inkubatsiyasi vaqtida apigenin 
bilan maksimal antiproliferativ faollik, naringenin bilan esa minimal taʻsirlarga erishilganligi 
maʻlum. 

Faolligi bir qator kasalliklar va inson tanasining qarishi bilan ortib borayotgan CD38 
fermentining apigenin tomonidan ingibitsiya qilinishi NAD+ ning koʻpayishiga olib keladi, bu 
salomatlik va uzoq umr koʻrishga yordam beradi 

Xulosa. Hozirgi zamonda onkologik kasalliklarining davolash va ularni oldini olish maqsadida 
tabiiy biologik qoʻshimchalardan foydalanish maqsadga muofiq. Herba Equisetum ramosissimum – 
shoxlangan dala qirqboʻgʻimi tarkibida mavjud boʻlgan apigenin moddasining biokimyoviy 
taʻsirlarini inobatga olinsa, oʻsma kasalliklari profilaktikasi va davolashda ushbu oʻsimlik preparati 
samarali vosira sanaladi. Bu esa qirqboʻgʻim oʻsimligi asosida biologik faol qoʻshimchalar yaratishga 
asos boʻladi. 

